
કુવૈતના વિદેશમંત્રી અને કેબિનેટ બાબતોના રાજ્યમંત્રી મહામહિમ શેખ (ડો.) અહમદ નાસીર અલ-મોહમ્મદ અલ-
સબાહના આમંત્રણથી વિદેશમંત્રી ડો. એસ. જયશંકર 9-11 જૂન, 2021 દરમિયાન કુવૈતની મુલાકાત લેશે. વિદેશમંત્રી 

તરીકે તેમની કુવૈતની આ પ્રથમ મુલાકાત હશે. આ મુલાકાત દરમિયાન તેઓ ઉચ્ચ સ્તરીય બેઠકો યોજશે અને કુવૈતમાં 

ભારતીય સમુદાયને સંબોધશે. તેઓ મહામહિમ કુવૈતના અમીર માટે ભારતના વડાપ્રધાનનો એક અંગત પત્ર પણ લઈ જશે.  

વર્ષ 2021-22માં ભારત અને કુવૈત વચ્ચે રાજદ્વારી સંબંધોની સ્થાપનાની 60મી વર્ષગાંઠ છે. ભારત અને કુવૈત વચ્ચે 

પરંપરાગત રીતે મૈત્રીપૂર્ણ અને નિકટના દ્વિપક્ષીય સંબંધ રહ્યા છે જેમાં લોકો વચ્ચે ગાઢ જોડાણ સ્થપાયંુ છે. લગભગ 

10 લાખ ભારતીયો કુવૈતમાં રહે છે. ભારત એ કુવૈતના સૌથી મોટા વ્યાપાર ભાગીદાર પૈકી એક છે અને કુવૈત એ ભારત માટે 

ઓઈલનંુ અગ્રણી સપ્લાયર છે.  

તાજેતરના સપ્તાહોમાં ભારતને કોવિડ-19ની બીજી લહેરનો સામનો કરવામાં મદદ કરવા માટે કુવૈત સરકાર અગ્રેસર રહી છે 

જેથી ભારતને લિક્વિડ મેડિકલ ઓક્સિજનનો ટકાઉ અને વિશ્વસનીય પૂરવઠો મળતો રહે, તેમાં એર/સી બ્રિજની સ્થાપના 

પણ સામેલ છે. 
અગાઉ કુવૈતના વિદેશમંત્રી અને કેબિનેટ બાબતોના રાજ્યમંત્રી મહામહિમ શેખ (ડો.) અહમદ નાસીર અલ-મોહમ્મદ અલ-
સબાહે 17-18 માર્ચ 2021 દરમિયાન ભારતની મુલાકાત લીધી હતી. બંને દેશો આ મુલાકાત દરમિયાન વિદેશ 

મંત્રીઓના સ્તરે એક જોઈન્ટ કમિશનની સ્થાપના કરવા માટે સહમત થયા હતા.  
 

નવી દિલ્હી 

જૂન 8, 2021 

 

 

 

 

 

 

 

DISCLAIMER: This is an approximate translation. The original is available in English on MEA’s 

website and may be referred to as the official press release. 

 

 


